
 I SEMANA DA DIVERSIDADE E ORIENTACIÓN: 
 

A I Semana da Diversidade e Orientación, é unha 

actividade deseñada dende o Departamento de 

Orientación do CEIP Heroínas de Sálvora, que se levou a 

cabo na semana do 18 ao 22 de maio e incluíu as 

actividades e materiais relacionados coas emocións 

elaborados no grupo de traballo que tamén axudou na 

súa organización, xa que entendemos e sabemos que a 

orientación abrangue a toda a comunidade educativa 

(profesorado, alumnado e familias), e ten como fin 

último que todos/as os nenos/as sexan FELICES, dende o 

respecto á diversidade. 

 

Pensamos que so se pode respectar algo cando se coñece, cando se da a 

oportunidade de experimentalo, por iso programáronse unha serie de actividades e 

obradoiros que nos permitiron poñer na pel de persoas con diferentes necesidades e 

sentir, en certa medida, o que eles senten... ou mesmo aprender a facer algunha 

cousa con nenos e nenas con algunhas necesidades educativas especiais. Así como 

compartir actividades con nenos e nenas do cole adaptándonos ás súas 

características. 

 

Para todo iso programáronse as seguintes actividades ao longo de toda a 

semana: 

 

 TEATRO COA ASOCIACIÓN AMBAR, no que actores con diversidade funcional 

nos representaron no cole para todos os nenos e nenas, a obra “O pavo fachendoso”. 

 
 

 

 



  
 

  
 

 

 
 

 

 



 OBRADOIROS ASOCIACIÓN AMICOS: todos os nenos e nenas do cole 

participaron nos obradoiros organizados pola asociación, nos que terán que poñerse 

na pel dun neno ou nena con diferentes “necesidades”. Os nenos e nenas de 5º e 6º 

fixéronnos nas instalacións da asociación e os de Infantil e 1º, 2º, 3º e 4º de 

Educación primaria no noso centro. 

 

   
 

   
 

   



 
 

 OBRADORIOS ROTATORIOS (educación infantil e primaria): 

 

 Regalamos sorrisos: 

 

    
 

   
 

 
 

 

 



Ademais os nenos e nenas que saen coas  profes de PT, AL coa axuda 

da orientadora, compuxeron caras sorrindo, con distintos materiais, 

para poñerlle á bolboreta a través dun código Qr e así regalar sorrisos 

para todos os nenos e as súas familias. 
 

 

  
 

  
 

   

 

 

 Escaleiras das emocións: que teñen por obxectivo reforzar e traballar a 

autoestima do alumnado e intentar reducir as crenzas de identidade 

negativas que lles impiden avanzar nas súas aprendizaxes, así 

decidimos pintar e rotular as escaleiras do cole conxugando verbos en 

positivo. 



  
 

 

 

    

 

   
 

   
 

 

 

 



 

 Pasapalabra das emocións: os nenos e nenas elaboraron un 

pasapalabras sobre as emocións, no que tiveron que consensuar que 

palabra poñer para cada letra. 

 

 

 

   
 

   
 

 

 
 

 Proxección do corto “Cuerdas”: que tivo por obxectivo sensibilizar aos 

nenos e nenas coa diversidade, despois da proxección fíxose un pequeno 

coloquio entre os nenos e cada neno fixo un nó mariñeiro nun cordón 

para facer unha pulseira que levarán para a casa como recordo da 

actividade e así teñan presente a necesidade de respectar a 

diversidade. Para facer as pulseiras contamos coa axuda do pai dunha 

nena do centro, que nos ensinou como facela. 
 



     
 

 

    
 

 

 Obra de arte cooperativa e acumulativa, baseada na obra de arte de 

Jacob Hashimoto, que nos permitiu mesturar e traballar a diversidade, 

xa que cada círculo é diferente, e as emocións posto que todo traballo 

artístico leva implícitas diferentes emocións. As composicións feitas 

puxéronse no corredor de educación infantil xunto cos que fixeron as 

familias do alumnado de educación infantil no obradoiro de familias. 

 

  



 

  
 

O obxectivo destes obradoiros foi que todos os nenos e nenas do cole se 

mesturasen e compartisen distintas actividades e espazos respectando as diferenzas e 

particularidades de cada un/unha.  

 

 VISITA AO IES LELIADOURA: levouse a cabo a actividade de coordinación coa 

etapa de educación secundaria para o alumnado de 6º de educación primaria, así 

como de información ás familias sobre este paso importante que é preciso coidar e 

mimar dende ambos centros, para favorecer o tránsito ao novo centro, ofrecéndolle 

seguridade e tranquilidade ao alumnado e ás familias. 

 

  
 
 

 SESIÓN DE CONTACONTOS: organizado pola orientadora e as mestras de PT 

e AL, e interpretado polo alumnado co que traballan, os cales representaron unha 

adaptación do conto “Por cuatro esquinitas de nada” e o alumnado de sexto 

participou na actividade representando o conto en Lingua de Signos. Para 

representalo tiveron que facer decorados,… e ensaiar!!! 
 



  
 

  
 

 

 EXPOSICIÓN DAS INVESTIGACIÓNS SOBRE NEAE do alumnado de 6º de 

educación primaria a todos os nenos do centro, para o que prepararon presentacións 

powerpoint, materiais,… e investigaron coa axuda de diferentes mestres do centro 

sobre necesidades visuais, auditivas e motoras. 

 
 

  
 

  
 



 

 CHARLA PARA O PROFESORADO na que Silvia Folgueira falou sobre a 

importancia da intelixencia emocional.  
 

 

 

 

 CHARLA PARA AS FAMILIAS na que a ponente Silvia Folgueira Puente 

achegou algunhas claves para que os fillos/as sexan felices.  

 

 

 

A imaxe das mans, foi feita con alumnado do centro, e nos pareceu un xeito moi 

visual de representar a diversidade, xa que non hai dúas mans iguais. 

  

 



Todas estas actividades quedaron organizadas do seguinte xeito: 
 

 

 

 
 

 

 

 

 

 

 

 

 

 

 

 

 

 

 
 

 


